
Sonraíocht Phoist 
Oifigeach Feidhmiúcháin – Cásoifigeach 

Maidir le CORU 
Rialaíonn CORU gairmithe sláinte agus cúraim shóisialaigh.  Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialaigh. 

Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú).  Tá sé comhdhéanta den Chomhairle um Ghairmithe Sláinte agus Cúraim Shóisialaigh agus na boird chlárúcháin, ceann do gach gairm a ainmnítear san Acht.

Is iad na gairmithe atá rialaithe faoi láthair nó a bheidh go luath; bithcheimiceoirí cliniciúla, bia-eolaithe, radharceolaithe agus optaiméadraithe dáiliúcháin, eolaithe míochaine, teiripeoirí ceirde, ortoptaigh, coslianna, fisiteiripeoirí, síceolaithe, radagrafaithe agus teiripeoirí radaíochta, oibrithe cúraim shóisialta, oibrithe sóisialta, teiripeoirí urlabhra agus teanga, agus comhairleoirí agus síciteiripeoirí Amach anseo, féadfaidh an tAire Sláinte gairmeacha eile a chur leis le go mbeidh siad rialaithe ag CORU.

Cosaint Sonraí
Caitear le sonraí pearsanta a chuirtear ar fáil do CORU de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na críocha ar chucu a phróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí, lena n-áirítear próiseáil neamhúdaraithe nó neamhdhleathach sonraí. 

Má éiríonn le d’iarratas don ról seo, leanfar de do shonraí pearsanta a phróiseáil de réir chúis shonraithe an fholúntais ar chuir tú isteach air, agus ní choinneofar do shonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna seo a leanas - i gcás ina bhfuil measúnóir seachtrach ag cabhrú leis an ngearrliostú nó le linn agallaimh don phost ar chuir tú isteach air, agus d'iniúchóirí inmheánacha agus seachtracha. 









Riachtanais Saoránachta:

Is gá d’iarrthóirí na critéir seo a leanas a chomhlíonadh:

a) A bheith ina shaoránach nó ina saoránach den Limistéar Eorpach Eacnamaíoch. Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) A bheith ina shaoránach nó ina saoránach den Ríocht Aontaithe (RA); nó
c) A bheith ina shaoránach nó ina saoránach den Eilvéis de bhun an chomhaontaithe idir an AE agus an Eilvéis maidir le saorghluaiseacht daoine; nó
d) A bheith ina dhuine nó ina duine nach saoránach den Limistéar Eorpach Eacnamaíoch a bhfuil víosa stampa 4 aige nó aici: * nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) A bheith ina dhuine nó ina duine nach saoránach den Limistéar Eorpach Eacnamaíoch é nó í ach ar tuismitheoir nó leanbh cleithiúnach saoránaigh de chuid bhallstát LEE nó na Ríochta Aontaithe nó na hEilvéise é nó í agus a bhfuil víosa stampa 4 aige nó aici.

*Tabhair faoi deara go bhfuil víosa 50 TEU, a tháinig in ionad Stampa 4EUFAM tar éis Brexit, inghlactha mar choibhéis Stampa 4.





Cuspóir an Phoist:

Cabhraíonn agus tacaíonn an Cásoifigeach le Bainisteoir an Choiste Réamhimeachtaí i bhfeidhmiú na Feidhmiúlachta chun Cleachtadh agus coinníonn ar an láneolas faoi na beartais, na próisis agus na nósanna imeachta ábhartha go léir. Déanann an Rannóg um Fheidhmiúlacht chun Cleachtadh gearáin faoi Chuid 6 den Acht um Ghairmithe Sláinte agus Cúraim Shóisialaigh, 2005 (arna leasú) a phróiseáil chun a chinntiú go gcloítear le ceartas nádúrtha agus nósanna imeachta cothroma agus chun tacaíocht a sholáthar i ndáil le hábhair a eascraíonn as feidhmiú an Achta.

Príomhfhreagrachtaí:

· Cabhrú agus tacú le Bainisteoir an Choiste Réamhimeachtaí i bhfeidhmiú na Feidhmiúlachta chun Cleachtadh agus é nó í féin a choinneáil ar an láneolas faoi na beartais, na próisis agus na nósanna imeachta ábhartha go léir 
· A riar cásanna féin a bhainistiú go héifeachtach éifeachtúil
· Gníomhú mar phríomhphointe teagmhála do gach páirtí i gcás (gearán)
· Cásanna a ullmhú agus a chur i láthair don Choiste Réamhimeachtaí agus don Chomhairle
· 	A chinntiú go bhfuil cáschomhad iomlán ar fáil don Choiste Réamhimeachtaí 	agus, de réir mar is iomchuí, don Chomhairle agus do na Boird Chlárúcháin
· Cabhrú le pleanáil agus seachadadh cruinnithe an Choiste Réamhimeachtaí agus na Comhairle de réir mar is gá
· Agallaimh a dhéanamh le páirtithe leasmhara ábhartha agus gearán á phróiseáil, agus tuairisciú ina leith sin don Choiste Réamhimeachtaí de réir mar is gá
· Aon chúnamh a theastaíonn a thabhairt don Choiste Réamhimeachtaí agus miontuairiscí cruinnithe Coiste a ghlacadh
· A bheith inniúil ar chóras leictreonach um bainistiú cásanna a úsáid agus a chinntiú go gcoinnítear an córas um bainistiú cásanna cothrom le dáta go hiomlán de réir mar a théann gach cás ar aghaidh tríd an bpróiseas araíonachta
· Páirt a ghlacadh san oiliúint ar fad a shainordaítear maidir le Feidhmiúlacht chun Cleachtadh agus cabhrú leis an mBainisteoir Réamhimeachtaí ábhair oiliúna a ullmhú don Choiste
· Taighde a dhéanamh chun cabhrú le bonn eolais a chur faoi bheartas, nósanna imeachta agus tuarascálacha 
· Déileáil le cumarsáidí agus ceisteanna le Feidhmiúlacht chun Cleachtadh
· Páirt a ghlacadh i gcleachtaí cumarsáide (m.sh. fóraim phlé, imeachtaí seachtracha a d'fhéadfadh CORU a óstáil nó freastal orthu, nuashonrú faisnéise ar an suíomh gréasáin)
· Dualgais riaracháin a choinneáil cothrom le dáta chun dea-fheidhmíocht oibríochtúil an aonaid um Fheidhmiúlacht chun Cleachtadh a chinntiú
· Maoirseacht a dhéanamh ar obair Oifigigh Cléireachais/Oifigeach Cléireachais nuair is cuí
· Tabhairt faoi aon dualgais agus freagrachtaí eile a shannfaidh an Bainisteoir Réamhimeachtaí agus an Ceann Gnóthaí Dlí agus Feidhmiúlacht chun Cleachtadh.






Bunriachtanais: 

· Dhá bhliain ar a laghad de thaithí shásúil i ról comhchosúil:
· i gcomhlacht rialála, nó
· i gcomhlacht gairmiúil nó soláthraí seirbhíse sláinte a fheidhmíonn próiseas 	araíonachta, nó 
· i gcomhlacht a fheidhmíonn cumhachtaí forfheidhmithe nó imscrúdaithe nó réitigh díospóidí

Í sin nó

· Cáilíocht dlí ag leibhéal céime / dioplóma agus taithí iarcháilíochta dhá bhliain ar a laghad	

agus
· Scileanna láidre idirphearsanta.
· An-eagraithe le haird ar mhionsonraí.
· Cumas oibriú go cruinn chuig amlínte diana agus ualach suntasach cásanna a bhainistiú as a stuaim féin.
· Cumas le hidirghníomhú go maith mar chuid d’fhoireann.
· Scileanna scríofa tuarascála agus cumarsáide ó bhéal den scoth.
· Tá an cumas chun eolas agus tuiscint chríochnúil ar phróisis agus ar nósanna imeachta oifige tábhachtach.  
· Ní mór don té a bheith inniúil ar TF.

Riachtanais Inmhianaithe:

· Oiliúint dlí nó cúlra dlí a bheith agat.
· Taithí imscrúdaitheach. 


Próiseas Earcaíochta:
Cuirfear toradh an agallaimh in iúl d’iarrthóirí suas le 5 lá oibre tar éis lá na n-agallamh, agus measfar gurb é an chéad lá an lá tar éis na n-agallamh. 

Táthar ag súil go mbeidh na hagallaimh don phost seo ar siúl i mí Feabhra 2026.

Beidh obair chumaisc ar fáil ach an tréimhse phromhaidh a chur i gcrích go rathúil ar dtús.

Chun eolas a fháil ar ár mbeartas maidir le Socruithe Réasúnta, cliceáil anseo.

Tá an tsonraíocht phoist seo beartaithe le bheith ina treoir bhunúsach maidir le raon feidhme agus freagrachtaí an phoist; féadfar í a athbhreithniú agus a leasú ar bhonn rialta de réir mar is gá.

